
Resolucion da Secretaria Xeral de Educacion e Formacioéon Profesional e da Axencia
para a Modernizacion Tecnoloxica de Galicia pola que se convoca a seleccion de
centros para participar no proxecto DIGICRAFT EN TU COLE no marco do Plan
DIGITALENT durante o curso 2020-2021.

A competencia dixital € unha das 8 competencias clave que calquera mozo debe
desenvolver ao finalizar o ensino obrigatorio para poder incorporarse a vida adulta de
maneira satisfactoria e ser capaz de desenvolver unha aprendizaxe permanente ao longo
da vida, segundo as indicacions do Parlamento Europeo sobre competencias clave para a
aprendizaxe permanente (Recomendacion 2006/962/CE do Parlamento Europeo e do
Consello, do 18 de decembro de 2006, sobre as competencias clave para a aprendizaxe
permanente, Diario Oficial L 394 de 30.12.2006). Segundo o indice de Economia e
Sociedade Dixital ( DESI) de 2019, un 45% da poboacién entre 16 e 74 anos non dispon

de suficientes habilidades dixitais para participar na economia e a sociedade.

O desenvolvemento da competencia dixital non se acada co simple uso de ferramentas
sendén que hai que promover o uso critico, creativo e seguro das tecnoloxias da
informacion e da comunicacion (TIC). Para poder alcanzar un boa competencia dixital en
educacioén, as TIC non poden ser introducidas como un fin en si mesmo senén como un
medio a través do cal se produza un cambio na metodoloxia no proceso de ensinanza-

aprendizaxe.

Co obxectivo de potenciar o desenvolvemento da competencia dixital na infancia e na
xuventude en Espafia, a FUNDACION VODAFONE ESPANA, desefiou un programa de
formacion e reforzo das habilidades dixitais e das competencias asociadas dirixidas a
rapaces de entre 6 e 12 anos, denominado Digicraft en tu cole (pode obterse informacién
adicional do Programa Digicraft en tu cole na direccién
https://www.edu.xunta.gal/portal/sites/web/files/digicraft_convocatoria_2020_anexo_inform
ativo.pdf).

No curso 2019-20 publicouse a primeira convocatoria de Digicraft en tu Cole en Galicia
mediante a “RESOLUCION do 4 de xullo de 2019 pola que se convoca a seleccién de

centros para participar no proxecto Digicraft en tu Cole no marco do Plan Digitalent

durante o curso 2019/20.”. O 11 de outubro do 2019 publicouse a lista definitiva dos 50
centros admitidos na convocatoria, que foi levada a cabo durante o curso 2019-20. Ditos

centros continuan no segundo ano do proxecto no curso 2020-21.

Co fin de convocar no curso 2020-21 a novos centros ao proxecto de Digicraft en tu cole

(que forma parte do Programa Digicraft), enmarcado no Plan Digitalent,

RESOLVEMOS

Primeiro. Obxecto

Convocar e establecer as bases para a seleccion de centros educativos sostidos con
fondos publicos dependentes da Conselleria de Cultura, Educacion e Universidade que se

incorporaran no curso 2020-2021 ao proxecto Digicraft en tu cole.

Segundo. O proxecto Digicraft en tu cole

O proxecto Digicraft en tu cole ten como obxectivo potenciar o desenvolvemento da
competencia dixital na infancia e na xuventude en Espafa, a través dun Programa de
formacion e reforzo das habilidades dixitais e das competencias asociadas dirixidas a
alumnado que cursa 5° ou 6° de educacion primaria, faciltando aos centros a

disponibilidade de:

« formacion para o profesorado participante co obxecto de impartir o programa nas

aulas

* acceso aos materiais descargables para o desenvolvemento das actividades

recollidas no programa

* dotacion de material para cada centro, que permita aos docentes e alumnado

desenvolver as actividades establecidas: kits tecnoldxicos DigiCraft

O proxecto Digicraft en tu cole ten como obxectivo o traballo das competencias dixitais
recollidas no Marco de Competencia Dixital para o Cidadan definido pola Comision
Europea ( DigComp 2.1.). Para aterrar ese Marco do cidadan en xeral ao especifico para
nenos entre 6 e 12 anos, un equipo multidisciplinar de profesionais da educacién definiu a
que nivel competencial tefien que chegar os menores nestas idades e expondo que
obxectivos especificos deben lograr para considerarse formados. Todas as actividades de
Digicraft en tu cole estan definidas e validadas para alcanzar eses obxectivos especificos,

de xeito que as actividades son adecuadas para nenos de 10 a 12.

Ao traballar dunha forma directa a Competencia Dixital (unha das 7 competencias clave
da LOMCE), as actividades de Digicraft en tu cole tefien caracter transversal. Neste
sentido, as areas da Competencia Dixital que se traballan coas actividades de maneira

directa son:

Area Competencial (en base [Competencia especifica
a Marco DigComp 2.1)

Area 1. Informacion e
Alfabetizacion informacional

Navegacion, procura e filtrado de datos, informacién e

contido dixital

Avaliacion de datos, informacién, e contido dixital

Xestion de datos, informacién e contido dixital

Area 2. Comunicacién e » Interaccion por medio de tecnoloxias dixitais.
colaboracion

Compartir informacion e contidos dixitais.

Participacion cidada en lifia

Colaboracion mediante tecnoloxias dixitais

Netiqueta.

e Xestion da identidade dixital

Q\_re_;_s;. Creacion de contidos || pesenvolvemento de contidos dixitais
ixitai

* Integracion e reelaboracion de contidos dixitais

» Dereitos de autor e licenzas

* Programacion

Area 4. Seguridade Proteccion de dispositivos

Proteccion de datos persoais e privacidade

* Proteccion da saude e do benestar

Proteccién da contorna

Area 5. Resolucién de K

ol Resolucion de problemas técnicos
problemas

¢ Identificacion de  necesidades e  respostas

tecnoldxicas
* [nnovacion e uso da tecnoloxia de forma creativa

* |dentificacion de lagoas na competencia dixital

Ademais das referentes a Competencia Dixital (CD), traballanse de forma recorrente e
como base do programa outro tipo de competencias transversais clave da LOMCE como
a Competencia en Comunicaciéon Linguistica ( CCL), a Competencia para Aprender a
Aprender ( CPAA) ou o Sentido da Iniciativa e Espirito emprendedor ( SIE). Neste sentido,
as actividades traballan o traballo en equipo, a resoluciéon de problemas, a toma de
decisidns, a capacidade de comunicacion oral e escrita, o razoamento critico e a

aprendizaxe autonoma, entre outras.

Dado que traballa parte das competencias definidas no curriculo de primaria, Digicraft en
tu cole podese impartir tanto en horario lectivo como féra del. Tal e como esta definido
Digicraft en tu cole, no curso 2020-2021 traballarase un itinerario de 12 horas de duracion

e no curso 2021-2022, dous itinerarios de 12 horas cada un.

Estes itinerarios estan compostos por unha serie de actividades que van aumentando
gradualmente en nivel de dificultade. Estas actividades combinan o mundo dixital e a
tecnoloxia (a través do uso dos kits DigiCraft) co xogo, o aprender facendo e o

desenvolvemento de habilidades motoras.

Un dos elementos proporcionados, os Kits DigiCraft, estan compostos por diferentes

materiais tecnoloxicos adecuados para o traballo con nenos/ as de entre 10 e 12 anos e
testados para tal fin. Os kits utilizanse nas ultimas actividades de cada itinerario, cando os
nenos/ as adquiriron os cofecementos necesarios previos para sacar 0 maximo partido

aos materiais que incluen.

No tocante as actividades, cada unha conta cunha guia didactica na que se explica que
competencias (dixitais e xerais) traballanse, os obxectivos que se queren lograr, o0 material
necesario € 0s pasos para seguir para realizar a actividade, con temporalizacion marcada
para cada un dos apartados (toda esta informacién estara dispofiible a través da

plataforma do Programa para que o profesorado poida descargalo).

A formacién para o profesorado tera unha duracién maxima de 18 horas, e podera ser
online cando as circunstancias o requiran. Estes cursos seran reconecidos como

actividade de formacion permanente do profesorado acorde a normativa autonémica.
Terceiro. Destinatarios

Poderan participar no procedemento de seleccion desta convocatoria os centros
educativos sostidos con fondos publicos dependentes da Conselleria de Cultura,
Educacion e Universidade que impartan nos cursos 2020-2021 e 2021-2022 ensinanzas

dalgun dos seguintes cursos: 5° ou 6° de educacion primaria.

Cuarto. Requisitos dos centros educativos de nova incorporacién

Para que un centro poida participar neste proceso de seleccion € necesario que cumpra

0s seguintes requisitos:

1) Ser un centro educativo sostido con fondos publicos da Comunidade Autonoma
de Galicia, que imparta nos cursos 2020-2021 e 2021-2022 ensinanzas de

algun dos seguintes cursos: 5° ou 6° de educacion primaria.

2) Dispor de acceso a Internet e cobertura de rede WIFI nas aulas nas que se vaia

a desenvolver a actividade.

3) Presentar un proxecto segundo o guién establecido no apartado quinto.

4) Asumir o compromiso de desenvolvemento das actividades e utilizacion dos

materiais recollidos no apartado sexto.

5) Non ter participado na anterior convocatoria de Digicraft.

Quinto. Requisitos do proxecto
O proxecto debera de incluir os seguintes apartados:

* Numero de alumnado beneficiario (alumnado participante no proxecto) no
curso 2020-2021

* Detalle de cales son os cursos (5° e/ou 6°) e grupos beneficiarios (grupos

aos que pertencen devandito alumnado beneficiado).
* Numero de profesores/as participantes no proxecto (maximo 2)

* Modalidade de imparticion: en horario extraescolar, dentro do horario escolar

nalgunha materia ou materias (indicar a/s materia/s e o curso).

« Compromiso de que o centro conta con conexién a Internet e con espazos

dotados de conectividade WIFI para o desenvolvemento da actividade.
Sexto. Compromisos dos centros educativos.

Os centros educativos que sexan seleccionados mediante esta resolucion debera

asumir, polo menos, 0s seguintes compromisos:

a) Implementar o Proxecto “Digicraft en tu cole” segundo o programa definido a
través dos docentes formados para tal fin, durante un minimo de dous cursos
académicos (curso 2020-2021 e curso 2021-2022).

b) Garantir a asistencia dos docentes responsables do desenvolvemento do

Proxecto no Centro as formacions previstas.

c) Garantir a participacion dos docentes participantes na valoracién de cada

unha das actividades que desenvolvan no marco do Proxecto a través da

plataforma destinada a tal fin, utilizando os mecanismos que asi se

establezan con ese fin.

d) Realizar unha adecuada divulgacion da iniciativa entre o alumnado,
profesorado e demais comunidade educativa, de forma que se transmita a
informacion necesaria e realicese unha adecuada sensibilizacién en relacién

ao programa.

e) Xestionar adecuadamente os materiais proporcionados durante a duracién

do Proxecto. Neste aspecto, os Centros comprométense a:

Facer un uso responsable de todos os materiais cedidos, garantindo en todo
momento o seu uso non comercial e de ben publico, respectando as licenzas e

dereitos intelectuais e de propiedade dos materiais
Velar pola seguridade dos materiais e o seu coidado.

Notificar a AMTEGA, a través da Unidade de Atencién a Centros, calquera tipo de
dano que o material sufrise e que pofia en risco a execucion do Proxecto tal e

como estaba exposto no plan de implementacion.

Adquirir o material funxible necesario para a realizacion das actividades expostas

no marco do Proxecto (material de papeleria).

Garantir a posibilidade de conexion a Internet e conectividade WIFI para acceder a

plataforma web do Programa Digicraft en tu cole

Desenvolver adecuadamente as actividades do Proxecto segundo as directrices

establecidas.

Non transferir nin compartir as credenciais/licencias proporcionadas por
FUNDACION VODAFONE ESPANA para o acceso & parte restrinxida da
plataforma web a ningun terceiro, estando o seu uso restrinxido ao previsto no

desenvolvemento do Proxecto.
Non compartir os materiais obtidos na Plataforma con terceiros.

Asegurar a dispofiibilidade dos medios que permitan imprimir os materiais
asociados a implementacion do Programa Digicraft en tu cole.

* Proporcionar

4 FUNDACION VODAFONE ESPANA, a AMTEGA e 4&

CONSELLERIA DE EDUCACION a informacion requirida para a realizacién do

seguimento do Proxecto nun prazo maximo de 15 dias naturais desde a recepcién

da peticion,

facendo un adecuado seguimento periédico da execucion das

actuacions previstas no Proxecto. Especificamente, requirirase con caracter

trimestral un breve informe no que se detallen:

W/g Xacobeo 2021

Numero de alumnado que participou no proxecto ata 0 momento
Numero de grupos beneficiados polo proxecto ata o momento

Numero de profesores beneficiados polo proxecto (directa ou

indirectamente) ata o momento
Estado dos materiais cedidos por FUNDACION VODAFONE ESPANA

Facilitar & FUNDACION VODAFONE ESPANA, a AMTEGA e &
CONSELLERIA DE EDUCACION testemufios de alumnado e
profesorado sobre o Programa Digicraft en tu cole (videos, textos,

debuxos, etc.)

Garantir a participaciéon do profesorado e alumnado do centro no
proceso de avaliacion do Programa Digicraft en tu cole. Este proceso

de avaliacion levara a cabo durante o curso académico 2021-2022.

Realizar polo menos un proxecto escolar Digicraft en tu cole, que
combine tecnoloxia e manualidades e que pofa de manifesto os

conecementos adquiridos durante o desenvolvemento do Proxecto.

Participar nos Actos de Clausura que se celebraran a terminacion de
cada curso académico, presentando polo menos un dos proxectos

Digicraft en tu cole creados no marco do Proxecto.

Garantir que os materiais cedidos para o desenvolvemento do
Proxecto permanecen no centro escolar en todo momento, non
podendo ser prestados ou cedidos a ningunha persoa fisica ou

xuridica. No caso de incidencias relacionadas co incumprimento

desta responsabilidade, FUNDACION VODAFONE ESPANA non se
fara cargo da reparacién e/ou substitucion dos materiais danados,

sendo esta responsabilidade do Centro.

* No caso de perda, roubo ou dano non accidental dos materiais
cedidos por FUNDACION VODAFONE ESPANA, o Centro farase

cargo da reparacion ou reposicion dos devanditos materiais.

* Responder ante o uso indebido dos materiais cedidos e, en todo
caso, o reintegro a FUNDACION VODAFONE ESPANA do importe
correspondente aos danos e prexuizos sufridos como consecuencia

do devandito uso indebido.

* No caso de incumprimento por parte do Centro dalgun dos
compromisos adquiridos nesta Convocatoria, poderase excluir ao
centro da participacion no Proxecto, sen prexuizo doutras

consecuencias do incumprimento.

Sétimo. Actuaciéns da Administraciéon e da Fundacién Vodafone Espaina

A Administracion e a FUNDACION VODAFONE ESPANA desenvolveran nos centros

seleccionados mediante esta resolucion as seguintes actuacions:

a. Formacion para os docentes responsables de desenvolver o Programa
Digicraft en tu cole nas aulas, que tera o recofiecemento como actividade de
formacion coa sua correspondente certificacion segundo a ORDE do 14 de
maio de 2013 pola que se regula a convocatoria, o recofiecemento, a
certificacion e o rexistro das actividades de formacion permanente do
profesorado de Galicia (DOG 22 de maio de 2013).

b. Proporcionardan acceso aos materiais descargables da plataforma do

Programa Digicraft en tu cole.

c. Dotaran de material tecnoléxico para a imparticion do Proxecto Digicraft en

tu cole:

W/g Xacobeo 2021

a. 12 dispositivos ultraportatiles en centros non E-Dixgal

b. Kits DigiCraft necesarios para a imparticion dos itinerarios

formativos.

d. Desenvolver Actos de Clausura en cada curso académico, nos que 0s
centros participantes poderan presentar o proxecto ou proxectos Digicraft en

tu cole que cada Centro crease.

Oitavo. Presentacion de solicitudes, documentacién e prazo de presentaciéon

Cada centro podera enviar unha unica solicitude segundo o documento anexo, asinada pola

persoa directora do centro

Xunto coa solicitude debera presentarse a seguinte documentacion:

1. Proxecto no que se concretaran os extremos para a implantacion do proxecto durante
0s cursos 2020-2021 e 2021-2022.

2. Nome, apelidos, DNI e méritos do profesorado proposto para o desenvolvemento do
proxecto (maximo duas persoas). A/s persoal/s propostas desenvolveran o proxecto

no centro, encargandose do correcto desenvolvemento deste ao longo do curso.

As solicitudes segundo o documento anexo deberan presentarse na Sede Electronica da
Xunta de Galicia mediante o procedemento xenérico PRO0O4A, dirixindo a solicitude a

Axencia para a Modernizacion Tecnoldxica de Galicia (Amtega) de Presidencia.

Ademais, remitirase copia da solicitude e da documentacidn ao correo electronico

digicraft@edu.xunta.es segundo os prazos establecidos.

O prazo de presentacion de solicitudes sera desde o dia seguinte ao da publicacion do

anuncia desta convocatoria no Diario Oficial de Galicia, ata o 26 de xaneiro.

Noveno. Seleccion de centros

a) Seleccionaranse un maximo de 200 centros docentes de nova incorporacion.

b) De entre os centros solicitantes, teran prioridade os centros participantes no programa E-
Dixgal durante o curso 2020/21, ata completar 175 centros como maximo. Os criterios de

seleccion para os centros E-Dixgal seran segundo a seguinte asignacion de puntuacion:

1. Centros docentes participantes no programa "Introducién a robdtica educativa en
primaria" no curso 2020/21: 2 puntos.
2. Centros docentes participantes no programa "Club de Ciencia" no curso 2020/21: 1

punto.

c) Ata completar os 200 centros seguiranse os mesmos criterios de seleccion de entre os
centros solicitantes que no sexan E-Dixgal durante o curso 2020/21 ata un maximo de 25
centros non E-Dixgal, e se fose necesario para chegar a cifra de 200 centros seleccionados,

con centros E-Dixgal no caso ter cabida.

En caso de ser necesario, o criterio de desempate sera a admision de centros segundo o
menor numero de habitantes no concello onde estea emprazado o centro, dato extraido do

Instituto Nacional de Estatistica.

2. Comisioén de seleccidon

A Conselleria de Cultura, Educacién e Universidade, a Axencia para a Modernizacion
Tecnoldxica de Galicia, e a FUNDACION VODAFONE ESPANA seleccionaran os centros
que se integraran no proxecto Digicraft en tu cole no curso 2020-2021 mediante unha

comision coa seguinte composicion:
- Presidente:

Director/a da Area de Soluciéns Tecnoldxicas Sectoriais da Axencia para

Modernizacién Tecnoloxica de Galicia (Amtega) ou persoa en quen delegue.

Vogais:

11

- Subdirector/a xeral de Innovacion, Orientacion e Formacién de Recursos

Humanos ou persoa en quen delegue.

- Un/unha xefe/a de servizo da Subdireccion xeral de Innovacion, Orientacion e

Formacién de Recursos Humanos.

- Xerente de proxectos de Educacion da Axencia para a Modernizacion Tecnoldxica

de Galicia (Amtega) ou persoa en quen delegue.
- Duas persoas en representacion da FUNDACION VODAFONE ESPANA.

A comisién podera dispofier a constitucion dunha subcomision técnica especializada s6

para os efectos de colaborar na valoracion dos aspectos técnicos que se lle encomenden.
Esta comision rexerase polo previsto no Decreto 144/2001, do 7 de xufo.
3. Proceso de seleccion.

A Comision de seleccidon, para os efectos dun mellor cofiecemento e valoracion das
solicitudes, podera realizar peticions de informes, por medio da Secretaria Xeral de
Educacion e Formaciéon Profesional, a Inspeccion Educativa ou por medio da Axencia

para Modernizacién Tecnoloxica de Galicia (Amtega) aos técnicos Amtega.

A Comision valorara as solicitudes presentadas de conformidade cos criterios de
seleccion establecidos e, no prazo maximo dun mes, que se computara a partir do dia en

que finalice o prazo de presentacion das solicitudes, fara publica a resolucién provisional,

que se difundira no portal educativo https://www.edu.xunta.gal

No caso de que o numero de centros non E-Dixgal con valoracién favorable de proxecto
supere o limite establecido no apartado noveno c), a comisiéon de seleccién podera
realizar unha proposta superior ao dito limite xustificada nos recursos tecnoléxicos e

formativos dispofniibles.

A exposicion abrira un prazo de cinco dias habiles para efectuar reclamaciéns ou
renuncias. Transcorrido este prazo, unha vez estudadas e, se € o caso, atendidas as
mencionadas reclamacions e renuncias, a comisidon de seleccion elevara a proposta
definitiva as persoas titulares da Secretaria Xeral de Educacion e Formacién Profesional e

da Axencia para a Modernizacién Tecnoloxica de Galicia, que resolveran a relacion final

de centros seleccionados. A resolucidén definitiva dos centros seleccionados publicarase

no portal educativo http://www.edu.xunta.gal e no Diario Oficial de Galicia.

Contra esta resolucion poderan interpofer recurso de alzada ante a persoa titular da
Conselleria de Cultura, Educacion e Universidade, no prazo dun mes contado a partir do dia
seguinte ao da publicacién no portal educativo https://www.edu.xunta.gal, de acordo co
disposto nos artigos 121 e 122 da Lei 39/2015, do 1 de outubro, do procedemento

administrativo comun das Administracions publicas.

As solicitudes consideraranse desestimadas de non quedar resoltas no prazo de cinco

meses desde a data de publicacién desta convocatoria.

Décimo. Avaliacion

A Conselleria de Cultura, Educacién e Universidade, a Amtega e a FUNDACION
VODAFONE ESPANA realizaran un seguimento e unha avaliacion da implantacion e

desenvolvemento do proxecto nos centros adscritos ao proxecto Digicraft en tu cole.

Para elo, poderan asistir as formacions impartidas aos educadores, visitar os Centros,

pedir valoracions directamente aos educadores e nenos/as que formen parte do Proxecto.

O incumprimento das condicions e dos compromisos recollidos nesta resolucion podera

ocasionar a exclusién do centro do proxecto.

Décimo primeiro. Difusion dos traballos

A Xunta de Galicia e a FUNDACION VODAFONE ESPANA resérvanse o dereito de
difundir os traballos e experiencias realizados no desenvolvemento do proxecto polos

centros adscritos ao proxecto Digicraft en tu cole.

Décimo segundo. Aceptacion

A participacion neste procedemento supon a aceptacion do disposto nesta resolucion.

Décimo terceiro — Consentimentos e autorizacions

Non sera necesario achegar os documentos que xa foran presentados anteriormente. Para
estes efectos, a persoa interesada debera indicar en que momento e ante que 6rgano
administrativo presentou os citados documentos. Presumirase que esta consulta é
autorizada polas persoas interesadas, salvo que conste no procedemento a sua oposicion

expresa.

Excepcionalmente, nos supostos de imposibilidade material de obter o documento, o
organo competente podera requirirlle a persoa solicitante ou representante a sua
presentacion ou, no seu defecto, a acreditacion por outros medios dos requisitos aos que

se refire 0 documento, con anterioridade a formulacién da proposta de resolucion.

Décimo cuarto — Datos de caracter persoal

1. Os datos persoais recadados neste procedemento seran tratados na sua condicion de
responsable pola Xunta de Galicia - Conselleria de Cultura, Educacion e Universidade coas
finalidades de levar a cabo a tramitaciébn administrativa que se derive da xestidn deste

procedemento e a actualizacion da informacion e contidos do seu expediente persoal.

2. Co fin de darlle a publicidade esixida ao procedemento, os datos identificativos das persoas
interesadas seran publicados conforme o descrito na presente norma reguladora a través dos
distintos medios de comunicacion institucionais de que dispén a Xunta de Galicia como son os diarios

oficiais, paxinas web e os taboleiros de anuncios.

3. As persoas interesadas poderan acceder, rectificar e suprimir os seus datos, asi como exercer
outros dereitos ou retirar o seu consentimento, a través da sede electrénica da Xunta de Galicia ou
presencialmente nos lugares e rexistros establecidos na normativa reguladora do procedemento

administrativo comun, segundo se explicita na informacién adicional recollida en

https://www.xunta.gal/proteccion-datos-persoais.

4. No caso de existir diferentes referencias normativas en materia de proteccion de datos persoais
neste procedemento, prevaleceran en todo caso aquelas relativas ao Regulamento (UE)
2016/679, Xeral de Proteccion de Datos.

Asinado por: PEREIRA ALVAREZ, MARIA DEL MAR

Cargo: Directora da Axencia
Data e hora: 05/01/2021 12:41:22

Asinado por: MIRA LEMA, JOSE LUIS

Cargo: Secretario Xeral
Data e hora: 31/12/2020 11:36:44

Décimo quinto

Esta resolucion entrara en vigor ao dia seguinte o da sua publicacion no portal educativo

http.//www.edu.xunta.gal

Asinado electronicamente en Santiago de Compostela,

José Luis Mira Lema

Secretario Xeral de Educacion e Formaciéon Profesional

Mar Pereira Alvarez

Directora da Axencia para a Modernizacién Tecnoloxica de Galicia

